
НОВЫЯ ТЭНДЭНЦЫІ Ў МАСТАЦКІМ АДЛЮСТРАВАННІ 
ПАДЗЕЙ ДРУГОЙ СУСВЕТНАЙ ВАЙНЫ 

Ў РУСКАЙ ПРОЗЕ 1990-2000 гг.
У канцы XX і пачатку XXI ст. значна паменшылася колькасць 

пісьменнікаў, якія адлюстроўваюць Другую сусветную вайну. У літа- 
ратурнай крытыцы апошняга часу да ваеннай прозы стаў ужывацца 
тэрмін “новая ваенная проза", маючы на ўвазе афганскую i чэчэнскую

войны. 3 дугога боку, новая ваенная проза -  гэга палемічная проза, 
якая ўяўляе іншае адлюстраванне Другой сусветнай вайны пісьменні- 
камі-франтавікамі, у процівагу афіцыйнай крытыцы савецкіх часоў.

У 1992 г. В. Астаф’еў надрукаваў раман «Прокляты и убиты». У гэ- 
тым творы пісьменнік перадае вайну ў яе сапраўдным абпіччы -  у крыві, 
пакутах, смерці. Раман высока адзначаны нетолькі літаратурнай кры- 
тыкай, але і ўрадавымі ўзнагародамі, прэміямі ў галіне літаратуры. Ра
ман атрымаў шмат водгукаў, але далёка не ўсе яго прымалі. Напрык- 
лад, не былі згодныя з адлюстраваннем падзей вайны ў творы 
пісьменнікі аднаго пакалення -  Ю. Бондараў, Г. Бакланаў, Я. Носаў. 
Усё гэта пад канец жыцця развяло іх у розныя бакі.

В. Астаф’еў уводзіць у раман свае філасофскія і гістарычныя разва- 
жанні, дадае ў раман філасофскія каментарыі, якія ўтрымліваюць асабі- 
стыя ўспаміны, лісты чытачоў, якія пацвярджалі праўду В. Астаф’ева ў 
мастацкім адлюстраванні вайны. Ён стварае ў рамане сваю героіку вай
ны, адлюстроўваючы яе з пункту гледжання салдата, ускрываючы фальш 
і ілжывасць афіцыйнай савецкай сістэмы. В 1998 г. Астаф’еў напісаў апо- 
весць «Веселый солдат», якая была адзначана літаратурнай прэміяй 
імя Апалона Грыгор’ева (1999 г.) Усе ваенныя творы пісьменніка -  
гэта развагі пра тое, як мог выжыць асобны чалавек на вайне.

Майстар ваеннай прозы В. Астаф’еў у сваіх новых апавяданнях 
апісвае падзеі вайны рознабакова, непакідаючы па-за ўвагай і пасля- 
ваеннае жыццё франтавікоў. Так, рамантычны лейтэнант становіцца пры- 
чынай гібелі салдат («Трофейная пушка»), а баявы, чэсны Колька, што 
выкпікаў агонь на сябе, пасля вайны становіцца бандытам. Надзвычай 
трагічна ўспрымаецца апавяданне «Пролетный гусь», асновай сюжэта 
якога з’яўляецца лёс дэмабілізаванага з фронту салдата і медсястры, 
якія, пабраўшыся, пасяляюцца на кватэры ў першым горадзе, што тра
ться ім на шляху. Там у іх нараджаецца вельмі слабае дзіця, якое 
неўзабаве памірае. Ад безвыходнасці жыцця муж і жонка заканчваюць 
жыццё самагубствам. У апавяданні «Пионер -  всем пример» уздыма- 
ецца прабпема франтавікоў-лагернікаў, жыцця кагастрафічнага, ca стра- 
тай бпізкіх i ад платай.

Беларускі пісьменнік-франтавік В. Быкаў лічыў, што ваенная тэма 
адыходзіць з нашай літаратуры па той прычыне, што зніклі такія па- 
няцці, якдоблесць, чэсць, самаахвярнасць.

«Няпоўная праўда» і адкрытая няпраўда пра вайну на працягу мнопх 
гадоў прыніжае сэнс i значзнне прозы ўсходнеславянскіх аўтараў. 
Адлюстраванне вайны В. Быкавым у аповесці «Бапота» выклікала пра- 
тэст у многіх расійскіх чытачоў. Пісьменнік паказвае нялітасцівасць са- 
вецкіх салдат у адносінах да мясцовых жыхароў (у тыл ворага акупі-

раванай Беларусі высадзіліся парашутысты ў пошуках партызанскай 
базы. Страціўшы арыенцір, бяруць у праваднікі мясцовага хлопца і 
забіваюць яго з меркаванняўбяспечнасці і сакрэтнасці задания). Не 
менш жахлівыя падзеі разгортваюцца ў апавяданні В.Быкава «На ба- 
лотнай сцяжыне». Гэта новая праўда пра вайну, пра жорсткіх і нялі- 
тасцівых партызанаў, якія расправіліся з мясцовай настаўніцай толькі 
за тое, што яна прасіла іх не знішчаць мост, інакш немцы спаляць 
вёску. Настаўніца ў вёсцы -  апошні абаронца і выратавальнік, але 
яна была забіта партызанамі як здраднік.

Аднактворы В. Быкава выклікаюць не толькі спрэчкі, але і развагі. 
Іх можна разглядаць і ў кантэксце рускай кпасічнай літаратуры, дзе 
галоўным у творах з’яўляецца подзвіг духоўны, маральны.

Г. Уладзімаў-адзін з пісьменнікаў, які па-новаму адлюстраваў 
Вялікую Айчынную вайну ў рамане «Генерал и его армия». Сам ён 
лічыць, што піша пра вайну праўду, якую да сённяшняга дня ска- 
жалі. Пісьменнік выкарыстоўвае прыёмы не толькі белетрычныя, 
г.зн. апавядальныя, але і прымяняе спасылкі; у рамане дзейніча- 
юць, акрамя прыдуманых герояў, рэальныя асобы: маршал Жукаў, 
генерал арміі Ватуцін, член ваеннага саюза Першага Украінскага 
фронту Хрушчоў, камандуючы 2-й ударнай арміяй Уласаў. Аза про- 
звішчамі іншых персанажаў праглядваюцца прозвішчы іх рэаль- 
ных прататыпаў: Чарноўскі (Чэрняхоўскі), Рыбко (Рыбалка), про- 
звішча галоўнага героя -  генерала Кобрысава сугучна з прозвішчам 
сапраўднага камандзіра 38-й арміі Чыбісава. Раман «Генерал и его 
армия» выклікаў вельмі жорсткую крытыку з боку пісьменніка-фран- 
тавіка У. Багамолава, аўтара рамана «В августе сорок четвертого», 
які абвінаваціў Г. Уладзімава ў тым, што ён якраз і сказіў праўду 
пра Вялікую Айчынную вайну. На думку не толькі франтавікоў, але 
і аўтараў літаратурна-крытычных прац лічыцца, што Г. Уладзімаў 
стварыў ў рамане «Генерал и его армия» свой мастацкі міф пра 
вайну 1941 -  1945 гг. Напрыклад, генерал Уласаў, чыё імя ў час 
вайны стала сімвалам здрады, у рамане прадстаўлены фігурай тра- 
гічнай, а тыя рускія людзі, якія згадзіліся ваяваць ca зброяй у ру
ках, у яго арміі паўстаюць як няшчасныя ахвяры, трапіўшыя ў па- 
лон праз бяздарнае кіраўніцтва. Сам пісьменнік адносіўся да ўла- 
саўскага руху як «да вялікай народнай трагедыі, усю глыбіню якой 
наша літаратура яшчэ не спасцігла i не выразіла» [1, с. 456 -457], 
лічыў Уласава выратавальнікам рускай сталіцы. Дарэчы, такое ж 
самае меркаванне аб Уласаве і ўласаўцах выказваюць і некаторыя 
расійскія гісторыкі, якія ў 1990-я гады XX ст. друкаваліся на старон- 
ках часопісаў («Военно-исторический журнал» и «Вопросы исто

рии»), Г. Уладзімаў адлюстроўвае атмасферу страху, якая спецы- 
яльна ствараецца дзяржаўнай уладаю. Вышэйшая эліта Чырвонай 
Арміі паказваецца пісьменнікам супярэчліва: з аднаго боку, яны 
кіруюць агромністай ваеннай сілай, з другога- па-рабску схіляюць 
галовы перад Вярхоўным галоўнакамандуючым. Маральна-псіхапагіч- 
ная калізія -  адна з галоўных у рамане.

У канцы X X - пачаткуXXI ст. з’явіліся мастацкія творы пісьменнікаў, 
дзяцінства і юнацтва якіх прайшло ў цяжкія гады Вялікай Айчыннай 
вайны. Сярод іх -  А. Азольскі. Вялікай Айчыннай вайне празаік прыс- 
вяціў аповесці «Диверсант», «Кровь», «Война на море», раман «Кровь. 
А. Азольскі абвастрае адлюстраванне маральных якасцей чалавека ў 
экстрэмальных умовах, сцвярджае высокае прызначэнне чалавека, які 
на вайне не павінен пераўтварацца ў жывёлу. Другая лінія рамана -  
пасляваенная гісторыя былога дыверсанта, якому прыйшлося мяняць 
імя i месца жыхарства, блукаць па СССР і спрабаваць стаць пісьменні- 
кам.

Аповесць Л. Барадзіна «Ушел отряд» таксама адпюстроўвае іншую 
праўду пра вайну, аб лартызанах, героі якой салдаты-акружэнцы пер- 
шых дзён вайны ў нямецкім тыле, у партызанскім атрадзе. Па-новаму 
разглядае аўтар узаемаадносіны акупаваных вёсак з партызанамі, якіх 
яны павінны карміць.

А. Ліханаў таксама не ўдзельнік вайны, але яго ваеннае дзяцін- 
ства дазваляе яму дастаткова праўдзіва адлюстроўваць той драма- 
тычны час. Аўтабіяграфічная аповесць «Крёсна» прысвечана любі- 
май настаўніцы. У цяжкія, галодныя гады Вялікай Айчыннай вайны, 
на якія выпала дзяцінства героя, роля першай настаўніцы была аг- 
ромністай у жыцці дзяцей, яна заслужана была ўзнагароджана ор- 
дэнам Леніна. Аповесць «Лежачих не бьют» з рамана ў аповесцях 
«Русские мальчики» адлюстроўвае ваеннае і пасляваеннае дзяцін- 
ства, якое праходзіла ў маленькім горадзе побач з ваеннапалоннымі 
немцамі, сярод якіх было шмат добрых людзей.

Справядліва адзначалі пісьменнікі-франтавікі, што не ўся праў- 
да пра вайну напісана. Прайшоў час, з’явілася гістарычная дыстан- 
цыя, якая дазволіла ўбачыць мінулае i перажытае не ў скажоным 
свеце, знайшліся патрэбныя словы і вобразы. Напісаны іншыя кнігі 
пра вайну, якія прывядуць нас да духоўнага пазнання мінулага.

